
ᒪᓕᒐᕋᓛᕆᔭᐅᔪᖅ ᖃᐅᓱᐃᑦᑐᕐᒥᐅᑦ ᕼᐊᒪᓚᖓᓄᑦ ᓄᓇᕗᒥ ᐊᑐᓕᖅᑎᑦᑎᔾᔪᑕᐅᓂᐊᖅᑐᖅ ᓄᓇᓕᓕᒫᖓᓄᑦ 
ᐸᕐᓇᐅᑎᒥᒃ ᒪᓕᒡᓗᒋᑦ ᐸᕐᓇᑎᓕᐅᕐᓂᕐᒧᑦ ᐱᖁᔭᐃᑦ, ᓄᓇᑦᓯᐊᕐᒥ ᐱᓐᖑᖅᑎᑕᑦ, 1988, c. P-7, s.4. 
 
ᐃᒪᐃᒻᒪᓐ ᑲᑎᒪᔨᖏᑦ ᖃᐅᓱᐃᑦᑐᕐᒥᐅᑦ ᕼᐊᒪᓚᖓᑕ ᐊᑐᐃᓐᓇᕈᐃᓯᒪᖕᒪᑕ ᓄᓇᓕᓕᒫᖓᓄᑦ ᐸᕐᓇᐅᑎᒥᒃ 
ᐊᑎᖃᖅᑎᑕᐅᔪᒥᒃ " ᖃᐅᓱᐃᑦᑐᖅ ᓄᓇᓕᖓᑕ ᐸᕐᓇᐅᑎᖓ, ᒪᓕᒃᓗᒋᑦ ᐸᕐᓇᐅᑎᓕᐅᕐᓂᒧᑦ ᐱᖁᔭᐃᑦ: 
 
ᒫᓐᓇᓕ ᑕᐃᒪᐃᒻᒪᓐ, ᑲᑎᒪᔨᖏᑦ ᖃᐅᓱᐃᑦᑐᖅ ᕼᐊᒪᓚᖓᑕ, ᑲᑎᒪᓂᓪᓚᕆᒃᑯᑦ, ᑲᔪᓯᑎᑦᑎᕗᑦ ᐅᑯᓂᖓ: 

 
1. ᐅᐃᒍᐃᑦ 1, 2, ᐊᒻᒪ 3 ᐅᕙᓂ ᒪᓕᒐᕋᓛᒦᑦᑐᑦ ᐃᓚᓕᐅᑎᕗᑦ ᐆᒧᖓ ᒪᓕᒐᕋᓛᒧᑦ. 
2. ᐅᓇ ᒪᓕᒐᕋᓛᖅ ᑕᐃᔭᐅᓂᖃᕈᓐᓇᖅᑐᖅ "ᖃᐅᓱᐃᑦᑐᕐᒥᐅᑦ ᓄᓇᓕᖓᑕ ᐸᕐᓇᐅᑎᖓ". 
3. ᐅᓇ ᒪᓕᒐᕋᓛᖅ ᐊᑐᓕᓪᓚᕆᒃᑲᔭᖅᑐᖅ ᐅᓪᓗᖓᓂ ᑲᑎᒪᓂᕐᒥᒃ ᐱᖓᔪᐊᓂᒃ ᐅᖃᓕᒫᖅᑕᐅᕕᖓᓂ. 
4.  ᑲᐅᓱᐃᑦᑐᕐᒥᐅᑦ ᕼᐊᒪᓚᖓᑕ ᒪᓕᒐᕋᓛᖓ ᓈᓴᐅᑎᓕᒃ 33-ᒥᒃ, ᒫᓐᓇ ᐲᖅᑕᐅᕗᖅ. 
 
ᐅᖃᓕᒫᖅᑕᖅ ᓯᕗᓪᓕᖅᐹᒥ ᐅᕙᓂ ᐅᓪᓗᖓᓂ_________ ᑕᖅᑭᖓ ______________________, 20__, A.D. 
 
 
______________________________  ________________________________ 
ᒪᐃᔭ      ᐊᖓᔪᖅᑳᖅ ᐊᓪᓚᕕᖕᒥ ᐊᐅᓚᑦᓯᔨ 
 
ᓈᒻᒪᑦᑐᒥᒃ ᑐᓴᖅᑎᑦᑎᔾᔪᑕᐅᓚᐅᕐᖢᓂ ᐊᒻᒪᓗ ᐃᓄᓕᒫᖅᑎᑦᑎᔪᖃᓚᐅᖅᑎᓪᓗᒍ ᑲᑎᒪᓂᕐᒥᒃ, ᐅᖃᓕᒫᖅᑕᐅᕗᖅ 
ᐊᐃᑉᐹᓂᒃ ᐅᕙᓂ ᐅᓪᓗᖓᓂ_____________ᑕᖅᑭᖓᓂ____________, 20__, A.D. 
 
 
_____________________________  ________________________________ 
ᒪᐃᔭ      ᐊᖓᔪᖅᑳᖅ ᐊᓪᓚᕕᖕᒥ ᐊᐅᓚᑦᓯᔨ 
 
ᐊᖏᖅᑕᐅᔪᖅ ᒥᓂᔅᑕᖓᓐᓄᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ ᐅᕙᓂ ᐅᓪᓗᖓ________ 
ᑕᖅᑭᖓ _________, 20__, A.D. 
 
 
_____________________________    
ᒥᓂᔅᑕ 
 
ᐅᖃᓕᒫᖅᑕᐅᔪᖅ ᐱᖓᔪᖓᓐᓂ ᐅᕙᓂ ᐅᓪᓗᕐᒥ ________ ᑕᖅᑭᖓ ______________________, 20__ A.D. 

1 ᐱᒋᐊᕐᓂᖓ 
 

1.1 ᐱᔾᔪᑎᐊ ᐸᕐᓇᐅᑎᐅᑉ 
 

ᐱᔾᔪᑎᐊ ᖃᐅᓱᐃᑦᑐᕐᒥᐅᑦ ᓄᓇᓕᖓᓐᓄᑦ ᐸᕐᓇᐅᑎ ᓇᓗᓇᐃᕐᓯᖁᓪᓗᒍ ᑲᑎᒪᔨᑦ ᐊᑐᐊᒐᖏᓐᓂᒃ 
ᒥᐊᓂᕐᓯᔾᔪᑕᐅᓂᐊᖅᑐᓂᒃ ᐱᖁᑎᒋᔭᐅᔪᑦ ᐱᕙᓪᓕᐊᑎᑕᐅᓂᖏᓐᓄᑦ ᕼᐊᒪᓚᒃᑯᓐᓄᑦ ᐊᕐᕌᒍᑦ ᐊᕙᑎᑦ (20) 
ᐊᒡᒋᖅᑐᑦ ᐃᓗᐊᓂ ᑎᑭᓐᓇᓱᐊᕐᓂᖓᓂ 2028.  ᓄᓇᓕᖕᓄᑦ ᐸᕐᓇᐅᑎᐅᔪᖅ ᓴᓇᔭᐅᓚᐅᖅᑐᖅ ᓄᓇᓕᖕᓂᑦ 
ᑐᓴᕋᓱᐊᕐᓂᖃᓚᐅᖅᑎᓪᓗᒋᑦ ᐊᒻᒪ ᐱᖃᓯᐅᔾᔨᓯᒪᔪᑦ ᑭᓐᖒᒪᔭᐅᔪᓂᒃ ᐊᒻᒪ ᐱᔪᒪᔭᐅᔪᓂᒃ ᓄᓇᓕᖕᓄᑦ. 
 

1.2 ᑐᕌᒐᒃᓴᖏᑦ ᓄᓇᓕᐅᑉ ᐸᕐᓇᐅᑎᖓᑦᑕ 
 

ᓄᓇᓕᖕᓄᑦ ᐸᕐᓇᐅᑎᓄᑦ ᐊᑐᐊᒐᐃᑦ ᓴᖅᑭᓯᒪᕗᑦ ᐊᓐᓂᕆᔭᖏᓐᓂᑦ ᓄᓇᓕᐅᔪᑦ ᐊᒻᒪ ᑕᐅᑐᓐᖑᐊᖅᑕᖏᓐᓂᑦ 
ᖃᓄᖅ ᓄᓇᓕᒃ ᐱᕈᖅᐸᓪᓕᐊᖁᔭᐅᖕᒪᖔᑦ.  ᑐᕌᒐᒃᓴᐃᑦ ᓴᖅᑭᑕᐅᔪᑦ ᓄᓇᓕᖕᓂ ᐸᕐᓇᐅᑎᓂ ᐅᑯᐊᖑᕗᑦ: 
 
 
1. ᓴᖅᑭᑦᑎᖁᓪᓗᒋᑦ ᐊᑦᑕᕐᓇᖏᑦᑐᒥᒃ, ᖃᓄᐃᖏᑦᓯᐊᖅᑐᒥᒃ, ᐊᐅᓚᔪᓐᓇᑦᓯᐊᖅᑐᒥᒃ ᐊᒻᒪ ᐱᐅᔪᒥᒃ 

ᓄᓇᓕᐅᔪᒥᒃ ᐱᖃᓯᐅᔾᔨᓯᒪᓗᓂ ᓄᓇᓕᖕᓂ ᐊᓐᓂᕆᔭᐅᔪᓂᒃ ᐊᒻᒪ ᐃᓕᖅᑯᓯᕆᔭᐅᔪᒥᒃ. 
2. ᑲᔪᖏᖅᓴᐅᑕᐅᖁᓪᓗᒍ ᐸᕐᓇᐅᑎ ᓴᓇᕐᕈᑕᐅᓂᐊᕐᒪᑦ ᐊᑐᑎᖃᑦᓯᐊᖅᑐᓂᒃ ᐊᒻᒪ ᓱᕐᕌᖏᑦᑐᓂᒃ 

ᐃᓱᒪᓕᐅᕈᓐᓇᖃᑦᑕᖁᓪᓗᒋᑦ ᐱᔾᔪᑎᒋᓪᓗᒍ ᓄᓇᐅᑉ ᐊᑐᖅᑕᐅᓂᖓ ᐊᒻᒪ ᐱᕙᓪᓕᐊᑎᑕᐅᓂᖓ 
ᓄᓇᓕᐅᑉ. 

3. ᓯᕗᒧᐊᒃᑎᑕᐅᑦᓯᐊᖁᓪᓗᒋᑦ ᐊᒥᒐᕐᓂᐊᖏᒻᒪᑕ ᓄᓇᐃᑦ ᐊᑐᖅᑕᐅᔪᒃᓴᐅᑕᐅᓗᑎᒃ ᐊᔾᔨᒌᖏᑦᑐᓄᑦ 
ᐃᑲᔪᕐᓯᔾᔪᑕᐅᓂᐊᕐᒪᑦ ᓄᓇᓕᐅᑉ ᐱᕈᖅᐸᓪᓕᐊᓂᖓᓄᑦ ᐊᒻᒪ ᐊᓯᔾᔨᖅᐸᓪᓕᐊᓂᖓᓄᑦ. 

4. ᐃᑲᔪᖅᑐᐃᓗᑎᒃ ᓄᓇᓕᖕᓂ ᐱᓕᕆᐊᓂᒃ ᐊᒻᒪ ᓄᓇᓕᖕᓂ ᑮᓇᐅᔭᓕᐅᕈᑕᐅᓇᓱᐊᖅᑐᑦ 
ᐱᕙᓪᓕᐊᑎᑕᐅᓂᖏᓐᓄᑦ. 

5. ᐃᑲᔪᖅᑐᐃᖁᓪᓗᒋᑦ ᐊᕙᑎᐅᑉ ᓴᐳᒻᒥᔭᐅᓂᖓᓄᑦ ᐊᒻᒪ ᑭᐅᖃᑦᑕᕐᓗᑎᒃ ᐊᕙᑎᒧᑦ ᐊᓯᕈᐃᔪᓐᓇᖅᑐᓂᒃ. 
 

1.3 ᐊᐅᓚᑕᐅᓂᖓ ᐸᕐᓇᐅᑎᐅᑉ 
 

ᓄᓇᓕᖕᓄᑦ ᐸᕐᓇᐅᑎᐅᔪᖅ ᐊᑐᓕᖅᑎᑕᐅᕗᖅ ᒪᓕᒐᕋᓛᑎᒍᑦ.  ᐊᓯᔾᔨᖅᑕᐅᔪᓐᓇᖅᑐᑦ ᐸᕐᓇᐅᑎᑦ 
ᐋᖅᑭᒋᐊᖅᑕᐅᓗᑎᒃ ᒪᓕᒐᕋᓛᑦ ᒪᓕᒃᓗᒋᑦ ᓄᓇᕗᒥ ᐸᕐᓇᐅᑎᓕᐅᕐᓂᕐᒧᑦ ᐱᖁᔭᖅ.  ᓄᓇᓕᖕᓄᑦ 
ᐸᕐᓇᐅᑎᐅᔪᖅ ᕿᒥᕐᕈᓇᒃᑕᐅᖃᑦᑕᕆᐊᖃᖅᐳᖅ ᐊᒻᒪ ᓄᑖᕈᕆᐊᖅᑕᐅᖃᑦᑕᕐᓗᓂ ᐊᕐᕌᒍᑦ ᑕᓪᓕᒪᑕᒫᓐ 
ᒪᓕᒃᓗᒋᑦ ᐊᑐᖅᑕᐅᔭᕆᐊᖃᖅᑎᑕᐅᔪᑦ ᓄᓇᕗᒥ ᐸᕐᓇᐅᑎᓕᐅᕐᓂᕐᒧᑦ ᐱᖁᔭᐃᑦ.  ᑭᒡᓕᓕᐅᕆᓂᕐᒧᑦ 
ᒪᓕᒐᕋᓛᑦ ᐱᓐᖑᖅᑎᑕᐅᕙᓪᓕᐊᔪᑦ ᐊᑐᓕᖅᑎᑕᐅᖁᓪᓗᒋᑦ ᓇᓗᓇᐃᖅᑎᖅᑕᐅᓯᒪᔪᑦ ᐊᑐᐊᒐᐃᑦ 
ᑐᓐᖓᕕᖃᕐᓗᑎᒃ ᓄᓇᓕᖕᓄᑦ ᐸᕐᓇᐅᑎᓂᒃ.  ᐃᓘᓐᓇᖏᑦ ᓴᓇᔭᐅᕙᓪᓕᐊᔪᑦ ᒪᓕᖃᑦᑕᕆᐊᖃᖅᑐᑦ 
ᐱᔾᔪᑎᖓᓂᒃ ᓄᓇᓕᖕᓂ ᐸᕐᓇᐅᑎᐅᔪᑦ ᐊᒻᒪ ᑭᒡᓕᓕᐅᕆᓂᕐᒧᑦ ᒪᓕᒐᕋᓛᑦ.  ᓄᓇᓕᖕᓄᑦ ᐸᕐᓇᐅᑎᐅᔪᑦ 
ᐱᖃᓯᐅᔾᔨᓯᒪᕗᑦ ᐅᐃᒍᖓᓂᒃ 1-ᒥᒃ (ᐸᕐᓇᐅᑎᑦ ᐊᑐᐊᒐᓂᒃ ᑎᑎᕋᕐᓂᕐᒧᑦ), ᐅᐃᒍᖓ 2 (ᑭᓱᑐᐃᓐᓇᕐᓄᑦ 
ᐊᑐᖅᑕᐅᓂᖓ ᓄᓇᐅᑉ ᓄᓇᓐᖑᐊᖅ) ᐊᒻᒪ ᐅᐃᒍᖓ 3 (ᓄᓇᓕᖕᓄᑦ ᓄᓇᐃᑦ ᐊᑐᖅᑕᐅᓂᖓᓄᑦ 
ᓄᓇᓐᖑᐊᖅ). 

2 ᓄᓇᓕᐅᑉ ᐱᕈᖅᐸᓪᓕᐊᓂᖓ ᐊᒻᒪ ᐊᑐᓕᖅᑎᑕᐅᕙᓪᓕᐊᓂᖏᑦ ᐊᒡᒍᖅᑐᕐᓯᒪᔪᑎᒍᑦ ᐊᑐᐊᒐᐃᑦ 
 

ᑖᒃᑯᐊ ᓴᓇᔭᐅᓕᖅᑎᓪᓗᒋᑦ ᐸᕐᓇᐅᑎᐅᔪᑦ, ᐃᓄᒋᐊᖕᓂᖓ ᖃᐅᓱᐃᑦᑐᕐᒥᐅᑦ 225-ᖏᓐᓂᓚᐅᖅᐳᖅ.  ᑖᒃᑯᐊ 
ᐸᕐᓇᐅᑎᐅᔪᑦ ᓴᓇᔭᐅᓯᒪᔪᑦ ᑐᓐᖓᕕᖃᕐᖢᑎᒃ ᓯᕗᓂᒃᓴᒥ ᐃᓄᒋᐊᒃᓯᕙᓪᓕᐊᓂᕆᓂᐊᖅᑕᖓᓄᑦ 350-ᓄᑦ 
ᐊᕐᕌᒍ 2028 ᑎᑭᑉᐸᑦ, ᑭᓯᐊᓂᓕ ᐃᓄᒋᐊᖕᓂᖅᓴᐅᑐᐃᓐᓇᕆᐊᓕᒃ ᐅᕝᕙᓗ ᐃᓄᑭᓐᓂᖅᓴᐅᓗᓂ 
ᑐᓐᖓᕕᒋᓗᒋᑦ ᐊᒃᑐᐊᓂᖃᖅᑐᑦ ᐱᕈᖅᐸᓪᓕᐊᔾᔪᑕᐅᕙᒃᑐᑦ.  ᑖᒃᑯᐊ ᐱᕈᖅᐸᓪᓕᐊᔾᔪᑕᐅᕙᒃᑐᑦ 
ᐱᖃᓯᐅᔾᔨᓯᒪᕗᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕙᓪᓕᐊᑎᑦᓯᓂᕐᒧᑦ ᐱᓕᕆᐊᖃᕐᓂᕐᒥ ᐊᒡᒍᖅᑐᕐᓯᒪᓂᖓᓐᓂ, 
ᐃᓄᒋᐊᒃᓯᕙᓪᓕᐊᓂᖓ ᕿᑐᕐᖏᐅᕐᓂᒃᑯᑦ ᐊᒻᒪ ᓄᓇᑖᕐᓯᒪᔪᑦ ᐊᓯᐊᓂᓐᖔᖅᑐᑦ ᓄᓇᓕᐅᔪᑦ, ᐊᓯᖏᓐᓄᓪᓗ 
ᐱᔾᔪᑎᖃᕐᓗᑎᒃ.  ᒥᒃᓴᐅᓴᒃᓯᓯᒪᕗᑦ 46-ᑲᓐᓂᕐᓂᒃ ᐃᒡᓗᖃᕆᐊᖃᕋᔭᕐᒪᑕ ᐊᖑᒻᒪᑎᖁᓪᓗᒋᑦ 
ᓇᓚᐅᑦᑖᖅᑕᐅᓯᒪᔪᑦ ᐃᓄᒋᐊᒃᓯᕙᓪᓕᐊᓂᐊᖅᑐᒋᔭᐅᔪᑦ, ᑭᒡᒐᖅᑐᐃᒡᓗᑎᒃ ᑭᓐᖒᒪᒃᓯᒐᔭᕐᓂᖏᓐᓂᒃ 3 
ᕼᐊᑦᑕᓂᒃ ᓄᓇᓂᒃ ᐊᖏᕐᕋᕆᔭᐅᔪᓄᑦ ᐃᓂᒃᓴᐅᓂᐊᖅᑐᓂᒃ ᓴᓇᔭᐅᔭᕆᐊᓕᖕᓂᒃ.  ᐊᒻᒪᓗ 0.5 ᕼᐊᒃᑕᓂᒃ 
ᐊᑐᕆᐊᖃᕋᔭᖅᑐᑦ ᑮᓇᐅᔭᓕᐅᕋᓱᐊᖅᑎᓄᑦ ᐃᓂᒃᓴᐅᒐᔭᖅᑐᓄᑦ, 2 ᕼᐊᒃᑖᓂᒃ ᓄᓇᓕᖕᓄᑦ 
ᐊᑐᖅᑕᐅᒐᔭᖅᑐᓂᒃ, ᐊᒻᒪ 3 ᕼᐊᒃᑕᓂᒃ ᓴᓇᕝᕕᐅᔪᑦ ᐃᓂᒋᒐᔭᖅᑕᖓᓐᓄᑦ.  ᐊᑐᐊᒐᖏᑦ ᑲᑎᒪᔨᐅᔪᑦ 
ᐅᑯᐊᖑᕗᑦ: 

 
a) ᐸᕐᓇᐅᑎ 2028-ᒧᑦ ᐃᓄᒋᐊᖕᓂᖃᕋᔭᖅᑐᖅ ᐃᒻᒪᖄ 350-ᓂᒃ. 
b) ᓇᓗᓇᐃᕐᓯᓗᑎᒃ ᐊᒥᒐᖏᑦᑐᒥᒃ ᓄᓇᒥᒃ ᓄᓇᓕᖕᓄᑦ ᐸᕐᓇᐅᑎᓂ ᐊᖑᒻᒪᑎᓕᖁᓪᓗᒋᑦ 

ᑭᓐᖒᒪᔭᐅᔪᓂᒃ ᐊᑐᖅᑕᐅᔭᕆᐊᖃᕋᔭᖅᑐᓂᒃ ᓇᓚᐅᑦᑖᖅᑕᐅᓯᒪᔪᓂ ᐊᕐᕌᒍ 2028-ᒥ 
ᐃᓄᒋᐊᕐᓂᐅᒐᔭᖅᑐᓄᑦ. 

c) ᕿᒥᕐᕈᓇᖃᑦᑕᕐᓗᑎᒃ ᓄᓇᓕᖕᓄᑦ ᐸᕐᓇᐅᑎᓂᒃ ᐊᕐᕌᒍᑦ ᑕᓪᓕᒪᑦ ᐊᓂᒍᖅᐸᑕ, ᐊᕐᕌᒍ 2013-ᒥ, 
ᕿᒥᕐᕈᓇᒃᑕᐅᒃᑲᓐᓂᕐᓗᑎᒃ ᓱᒃᑲᓂᕆᔭᖏᑦ ᓄᓇᓕᐅᔪᑦ ᐱᕈᖅᐸᓪᓕᐊᓂᕆᔭᖓᑦ ᐊᒻᒪ ᓄᓇᓕᐅᔪᑦ 
ᑭᓐᖒᒪᔭᖏᑦ. 

d) ᑲᑎᒪᔨᐅᔪᑦ ᐊᑐᓕᖅᑎᑦᓯᕙᓪᓕᐊᒐᔭᖅᐳᑦ ᓄᑖᓂᒃ ᓄᓇᓕᖕᓄᑦ ᓄᓇᒧᑦ ᓴᓇᔾᔪᑕᐅᓂᐊᖅᑐᓂᒃ 
ᐃᒪᓐᓇ: 

i. ᐃᓂᓕᐅᖅᑕᐅᓗᓂ ᐊᒻᒪ ᓴᓇᔭᐅᒃᑲᓐᓂᕐᓗᓂ ᐃᓂ ᐃᓄᖃᖏᑦᑐᖅ ᐅᕝᕙᓗ 
ᐊᑐᖅᑕᐅᒐᔪᖏᑦᑐᑦ ᐃᒡᓗᓄᑦ ᐃᓂᒃᓴᐅᔪᑦ ᐃᓗᐊᓂ ᓄᓇᓕᐅᔪᑦ ᕼᐊᒪᓚᖓᑦᑕ 

ii. ᓄᑖᖅ ᐊᖏᕐᕋᖃᕐᕕᒃᓴᓄᑦ ᐃᓂᒃᓴᖅ ᐱᖓᖕᓇᖓᓂ ᓄᓇᓕᐅᑉ. 
e) ᑲᑎᒪᔨᑦ ᐊᓯᔾᔨᕐᓯᔪᓐᓇᖅᑐᑦ ᐃᓂᓪᓚᒃᑎᕆᓂᕐᒥᒃ ᓴᓇᕙᓪᓕᐊᓕᖅᑎᓪᓗᒋᑦ 

ᐋᖅᑭᒋᐊᖅᑕᐅᓚᐅᖏᒃᑲᓗᐊᕐᓗᑎᒃ ᐅᑯᐊ ᐸᕐᓇᐅᑎᐅᔪᑦ. 
 

3 ᑭᓱᑐᐃᓐᓇᕐᓄᑦ ᑐᕌᖓᔪᑦ ᐊᑐᐊᒐᐃᑦ 
 

ᐅᑯᐊ ᐊᑐᐊᒐᖁᑎᖏᑦ ᑲᑎᒪᔨᐅᔪᑦ ᐊᑐᖅᑕᐅᔭᕆᐊᖃᖅᐳᑦ ᐃᓘᓐᓇᖏᓐᓄᑦ ᓴᓇᔭᐅᓂᐊᖅᑐᓄᑦ ᕼᐊᒪᓚᒃᑯᑦ 
ᐃᓗᐊᓂ: 
a) ᐱᕙᓪᓕᐊᑎᑕᐅᓂᖏᑦ ᓄᓇᐃᑦ ᐃᓂᒃᓴᐅᔪᑦ ᒪᓕᒋᐊᖃᖅᐳᑦ ᐃᒡᓗᓄᑦ ᐃᓂᒃᓴᓄᑦ ᓴᓇᔭᐅᓂᖏᓐᓄᑦ 

ᐊᑐᐊᒐᕐᓄᑦ: 
i.) ᐃᓘᓐᓇᖏᑦ ᐱᔨᑦᑎᕋᐅᑎᓄᑦ ᑲᓱᖅᕖᑦ ᐃᒡᓗᒦᑦᑐᑦ ᐊᑐᐃᓐᓇᐅᓇᔭᕆᐊᖃᖅᐳᑦ ᐃᒡᓘᑉ  

  ᓯᕗᕋᖓᓂ ᐃᒡᓗᖃᖅᕕᒃᓴᓕᒫᓂ. 
ii.) ᐃᒡᓗᐃᑦ ᐃᓂᓪᓚᑦᑕᐅᖃᑦᑕᓂᐊᖅᐳᑦ ᒪᓕᒡᓗᑎᒃ ᖃᓂᒃᓴᓗᐊᕆᐊᖃᙱᓂᕐᒧᑦ  

ᓇᓗᓇᐃᖅᑕᐅᓯᒪᔪᓂᒃ ᓄᓇᐃᑦ ᐃᒡᓗᖃᖅᕕᔅᓴᐃᑦ ᐊᕕᑦᑐᖅᓯᒪᓂᖏᑕ ᓇᓗᓇᐃᖅᑐᕈᑎᖓᓂ. 
iii.) ᖃᓄᐃᑦᑐᑐᐃᓐᓇᖅ ᐃᒡᓗ ᐊᖏᓂᖅᓴᐅᔪᖅ 500ᓂᒃ ᒥᑕᓂᑦ ᑭᑉᐹᕆᑦᑐᓂᒃ ᓇᑎᓕᒫᖓ  

ᐆᒃᑐᕐᓗᒍ, ᐃᓱᒪᒋᔭᖃᕆᐊᖃᖅᐳᑦ ᐊᓄᕆᒧᑦ ᐊᒃᑐᖅᑕᐅᔪᓐᓇᕐᓂᖏᓐᓂᒃ ᓴᓂᐊᓂ ᐃᒡᓗᓂᒃ.   
ᐱᕙᓪᓕᐊᔪᓕᕆᔨ ᐊᓄᕆᒥᒃ ᖃᐅᔨᓴᖅᑎᑦᑎᒋᐊᖃᑐᐃᓐᓇᕆᐊᓕᒃ. 

iv.) ᐃᒡᓗᖃᖅᕖᑦ ᑰᒃᕕᓂᒃ ᓱᓪᓗᓕᖅᑕᐅᔭᕆᐊᖃᖅᐳᑦ, ᐊᒻᒪᓗ ᐋᖅᑭᒃᑕᐅᖃᑦᑕᓂᐊᕐᓗᑎᒃ  
ᐊᖅᑯᑎᖏᓐᓂ ᐃᒡᓗᒨᕆᐊᖓᒍᑦ. 

v.) ᓇᒥᑐᐃᓐᓇᖅ ᐃᒡᓗᖃᖅᕕᒃᓴᒥ ᑐᐊᐸᓕᖅᓱᖅᑕᐅᔪᖃᖅᐸᑦ, ᑰᕝᕕᖓ ᑐᕌᖅᑎᑕᐅᖃᑦᑕᓂᐊᖅᐳᖅ  
ᐃᓄᓕᒫᓄᑦ ᐊᖅᑯᑎᐅᑉ ᒥᒃᓵᓄᖓᓗᒍ. ᐊᔪᕐᓇᖏᑦᑕᕌᖓᑦ, ᑯᕕᕕᖏᑦ ᐃᓂᖃᕆᐊᖃᖏᑦᑐᑦ 
ᐃᒪᖃᐅᑎᐅᑉ ᐊᖅᑯᑎᐊᓂ ᐅᕝᕙᓗ ᓴᓂᐊᓂ. ᑭᓯᐊᓂ ᑕᐃᒪᐃᖏᑦᑐᓐᓇᖅᑐᖅ 
ᐱᕙᓪᓕᐊᔪᓕᕆᔨᒧᑦ ᑕᐃᒪᐃᑎᑕᐅᒃᐸᑦ. 

vi.) ᐊᖅᑯᑎᑦ ᓯᓕᒃᓯᒋᐊᖅᑕᐅᔪᓐᓇᖅᑐᑦ ᑕᐃᑲᓂ ᓴᓇᔭᐅᔪᖃᓕᖅᑎᓪᓗᒍ ᐅᕝᕙᓗᓐᓃᑦ  
ᓴᓇᒋᐊᓕᖅᑭᑦᑕᐅᔪᖃᖅᑎᓪᓗᒍ ᐃᒡᓗᖃᖅᕕᓂ ᐊᖅᑯᑎᐅᑉ ᐊᕝᕙᖓ ᓴᓂᒧᑭᓐᓂᓴᐅᑉᐸᓐ 15 

ᒦᑕᔅᓂᒃ. 
       vii)   ᐱᕙᓪᓕᐊᑎᑦᑎᓗᑎᒃ ᓴᓇᔪᖃᕐᓂᐊᖅᐸᑦ ᐊᑯᓐᓂᖃᕆᐊᖃᖅᑐᖅ ᓇᐃᓐᓂᖅᐹᖑᓗᓂ 30.5  

   ᒥᓂᑕᓂᒃ ᐃᒪᖃᐅᑎᐅᑉ ᐊᖅᑯᑎᖓᓐᓂᑦ. 
 
b) ᓱᓪᓗᓕᐅᕈᓐᓇᖅᑐᑦ ᐃᒪᐅᑉ ᐊᖅᑯᑎᒃᓴᖓᓂᒃ ᓄᓇᒥ ᐊᑐᖅᑕᐅᓂᐊᖅᑐᒥ ᓇᓗᓇᐃᖅᑕᐅᓯᒪᔪᒥ. 
c) ᕼᐊᒪᓚᒃᑯᑦ ᐊᐳᑕᐃᔭᕐᓂᕐᓗᑯᕕᓂᕐᓂᒃ ᐃᓂᒃᓴᖃᖅᑎᑦᑎᓂᐊᖅᐳᑦ ᐊᒡᒍᕋᖏᓐᓂᖅᓴᐅᖁᓪᓗᒍ 

ᕿᒧᒡᔪᒃᑖᖏᓐᓂᖅᓴᐅᖁᓪᓗᒍ ᐅᐱᕐᖔᒃᑯᑦ ᑰᓕᓗᐊᕐᓂᐊᖏᒻᒪᑦ ᓄᓇᓕᖕᓄᑦ ᐊᒻᒪ 
ᑰᒡᕕᓕᐅᖅᑕᐅᑦᓯᐊᕐᓗᑎᒃ ᐃᑎᕐᓴᓕᐅᕐᓯᒪᔪᓂᒃ. ᕼᐊᒪᓚᒃᑯᑦ ᐊᐳᑎᓂᒃ ᖃᑉᐸᒃᓱᐃᔭᕆᐊᖃᓐᖏᓚᑦ ᐃᓗᐊᓂ 
30.5 ᒥᑕᔅ ᐃᒪᖃᐅᑎᐅᑉ ᐊᖅᑯᑎᐊᓂᑦ. 

d) ᕼᐊᒪᓚᒃᑯᑦ ᓴᐳᒻᒥᒡᓯᔭᕆᐊᖃᖅᐳᑦ ᐃᓗᕕᕐᓂᒃ ᐊᒻᒪ ᐃᓂᐅᔪᓂᒃ ᐃᑦᑕᕐᓂᓴᖃᕐᕕᐅᔪᓂᒃ, 
ᖃᕐᒪᑲᕐᕕᕕᓂᕐᓂᒃ, ᓄᓇᖃᕐᕕᕕᓂᕐᓂᒃ, ᐅᕝᕙᓗ ᐃᒻᒪᑐᖃᖅ ᐊᑐᖅᑕᐅᕙᒃᑐᕕᓂᕐᓂᒃ ᐸᒡᕕᓴᐃᖁᓇᒋᑦ. 
ᓴᓇᕝᕕᐅᖁᓇᒋᑦ ᑕᐃᒪᐃᑦᑐᑦ ᖃᓂᒋᔭᖓᓂ ᐅᑯᓂᖓ ᒪᓕᒋᐊᖃᖅᐳᑦ ᓄᓇᕗᒥ ᐃᑦᑕᕐᓂᓴᖃᕐᕕᕕᓂᕐᓄᑦ 
ᐊᒻᒪ ᐃᓄᕕᓂᖃᕐᕕᕕᓂᕐᓄᑦ ᒪᓕᒐᖏᑦ, 2001 ᐅᑯᓇᓃᑦᑐᖅ ᓄᓇᕗᑦ ᐱᖁᔭᕐᔪᐊᖓᓐᓂ (ᑲᓇᑕᒥ). 

e) ᕼᐊᒪᓚᒃᑯᑦ ᑎᓕᐅᕆᔭᕆᐊᖃᖅᐳᑦ ᐱᕙᓪᓕᐊᑎᑦᑎᓂᕐᒥᒃ ᐊᑐᖏᓐᓂᖅᐹᖑᖁᓪᓗᒋᑦ ᐃᓯᐊᕿᕐᓗᖕᓂᒃ 
ᐅᕐᓱᐊᓗᓂᓐᖔᖅᑐᓂᑦ, ᐆᒻᒪᖅᑯᑎᓂᒃ ᐊᑐᓗᐊᖅᑕᐃᓕᒪᔾᔪᑎᖃᕐᓗᑎᒃ ᐊᒻᒪ ᐃᓱᒪᒃᓴᕐᓯᐅᕆᖃᑦᑕᕐᓗᑎᒃ 
ᐅᕐᓱᐊᓘᑉ ᐊᓯᐊᓂᒃ ᐊᑐᕐᓂᕐᒥᒃ ᐆᒻᒪᖅᑯᑎᖃᕈᑕᐅᓗᑎᒃ. 

f) ᕼᐊᒪᓚᒃᑯᑦ ᐃᖅᑲᓇᐃᔭᖃᑎᖃᕆᐊᖃᖅᐳᑦ ᓄᓇᕗᒥ ᐸᕐᓇᐃᔨᑦ ᑲᒥᓴᖏᓐᓂᒃ ᓯᕗᒧᐊᒃᑎᑕᐅᑦᑎᐊᖁᓪᓗᒍ 
ᖃᐅᓱᐃᑦᑐᕐᒥᐅᑦ ᓄᓇᓕᖓᓐᓄᑦ ᐸᕐᓇᐅᑎᖓᑦ ᐊᒻᒪ ᐅᐊᖕᓇᖓᓂ ᕿᑭᖅᑖᓘᑉ ᓄᓇᐅᑉ ᐊᑐᖅᑕᐅᓂᖓᓄᑦ 
ᐸᕐᓇᐅᑎᑦ ᐊᔾᔨᒌᒡᔪᒥᖁᓪᓗᒋᑦ. 

 

4 ᓄᓇᐃᑦ ᐊᑐᖅᑕᐅᓂᒃᓴᖏᓐᓄᑦ ᓇᓗᓇᐃᖅᑕᐅᓂᖏᓐᓄᑦ ᐊᑐᐊᒐᐃᑦ 
 

4.1 ᐊᖏᕐᕋᖃᕐᕕᐅᔪᑦ 
 
ᐊᖏᕐᕋᖃᕐᕕᒃᓴᓄᑦ ᐃᓂᒃᓴᑦ ᓄᓇᐃᑦ ᐊᑐᖅᑕᐅᔪᒃᓴᐅᑕᐅᕗᑦ ᐊᖏᕐᕋᒃᓴᓄᑦ ᓴᓇᕝᕕᐅᓗᑎᒃ, ᑭᓯᐊᓂᓕ 
ᐱᔪᓐᓇᖅᑎᑦᓯᖕᒥᔪᑦ ᒥᑭᑦᑐᑎᓂᒃ ᒪᓕᒐᖃᕐᓗᑎᒃ ᐊᑐᖅᑕᐅᔪᓐᓇᕐᓗᑎᒃ ᐊᓯᖏᓐᓄᑦ ᐊᖏᖅᑕᐅᓯᒪᓗᑎᒃ 
ᕼᐊᒪᓚᒃᑯᑦ ᑲᑎᒪᔨᖏᓐᓄᑦ.  ᐊᑐᐊᒐᖏᑦ ᑲᑎᒪᔨᐅᔪᑦ ᐋᖅᑭᒡᑕᐅᓯᒪᕗᑦ ᐊᑐᖅᑕᐅᖁᓪᓗᒋᑦ ᑲᔪᓯᑎᑦᓯᓗᑎᒡᓗ 
ᐊᒥᒐᖏᑦᑐᓂᒃ ᓄᓇᖃᖁᓪᓗᒋᑦ ᐊᖏᕐᕋᒃᓴᓄᑦ ᐃᓂᒃᓴᐅᓂᐊᖅᑐᓂᒃ ᓴᓇᕝᕕᐅᔪᓐᓇᕋᔭᖅᑐᓂᒃ ᐊᒻᒪ 
ᓴᐳᒻᒥᔭᐅᓗᑎᒃ ᐊᖏᕐᕋᖃᕐᕕᐅᔪᑦ ᐊᓯᖏᓐᓄᑦ ᓴᓇᔭᐅᕝᕕᐅᖁᓇᒋᑦ.  ᐊᑐᐊᒐᖏᑦ ᑲᑎᒪᔨᐅᔪᑦ ᐅᑯᐊᖑᕗᑦ: 
 

a) ᐊᖏᕐᕋᖃᖅᕕᐅᓂᕐᒥᒃ ᓇᓗᓇᐃᒃᑯᑕᓕᒃ ᐊᑐᖅᑕᐅᔭᕆᐊᖃᖅᐳᖅ ᐊᖏᕐᕋᖃᕐᕕᓪᓗᐊᑕᐅᓗᓂ 
ᖃᓄᐃᑦᑐᑐᐃᓐᓇᓂᒡᓗ ᐊᖏᕐᕋᐅᔪᓐᓇᖅᑐᓂᒃ ᓴᓇᔪᓐᓇᑎᑦᑎᓗᑎᒃ.  ᐊᓯᖏᑦ ᐊᖏᕐᕋᐅᓲᑦ  
ᑕᒪᒃᑯᐊ ᐱᒡᒐᖅᑐᓄᑦ ᐊᖏᕐᕋᐃᑦ ᑲᑎᒻᒪᔪᑦ, ᐊᖏᕐᕋᒥᓗ ᐃᖅᑲᓇᐃᔭᖅᕕᓖᑦ, ᐅᕝᕙᓘᓐᓃᑦ 
ᓯᓂᑦᑕᖅᕖᑦ ᐅᓪᓛᕈᒻᒥᑕᖅᓯᓐᓈᑦ ᐱᔪᓐᓇᖅᑎᑕᐅᖕᒥᔪᑦ ᒪᓕᒐᖃᕐᓗᑎᒃ. 

b) ᐊᖏᕐᕋᒃᓴᓂᒃ ᐃᒡᓗᓕᐅᖅᑐᑦ ᐱᕙᓪᓕᐊᖑᔮᕐᔪᒃᑎᑕᐅᔪᓐᓇᖅᐳᑦ ᑕᐃᒫᒃ ᒥᑭᓂᖅᐹᕆᓗᒍ ᒪᕐᕉᖕᓂᒃ 
ᕼᐊᒃᑖᓂᒃ ᕿᙳᒻᒥᒐᖅᑕᐅᓯᒪᔪᒥᒃ ᐊᖏᕐᕋᖃᖅᕕᒃᓴᒥᒃ ᐊᑐᐃᓐᓇᖅᑕᖃᐃᓐᓇᖅᑕᖃᕆᐊᖃᖅᐳᖅ 
ᖃᖓᑐᐃᓐᓇᑦᑎᐊᒃᑯᑦ. 

c) ᐃᓘᓐᓇᖏᑦ ᓯᕗᓂᒃᓴᒥ ᐊᖏᕐᕋᒃᓴᓄᑦ ᓴᓇᕕᒃᓴᐅᔪᑦ ᐱᔨᑦᓯᖅᑕᐅᕕᖃᕆᐊᖃᖅᐳᑦ ᐃᒥᕐᒧᑦ 
ᓱᓪᓗᓕᖅᑕᐅᓯᒪᓗᑎᒃ. 

d) ᑕᐃᒪᓕ ᐃᒥᖅᑕᖅᑕᐅᔭᕆᐊᖃᖅᐸᑕ ᐅᕝᕙᓗ ᓴᓇᔭᐅᒃᑲᓐᓂᕆᐊᖃᖅᐸᑦ ᐃᓂᐅᔪᖅ 
ᐊᖏᕐᕋᖃᕐᕕᐅᓕᕇᖅᑐᒥ, ᑖᓐᓇ ᓄᑖᖑᔪᖅ ᓴᓇᔭᐅᔪᖅ ᐱᑐᒃᓯᒪᕕᖃᕆᐊᖃᖅᐳᖅ ᓱᓪᓗᓕᖕᒧᑦ 
ᐃᒥᕐᒧᑦ ᐱᔨᑦᓯᕈᑎᖃᖅᐸᑕ ᑕᐃᒪᓐᓇ ᐊᖅᑯᒻᒥᓐᖔᖅᑐᒥᑦ. 

 

4.2  ᓄᓇᓕᖕᓂ ᐱᔨᑦᓯᕈᑎᑦ 
 

ᓄᓇᓕᖕᓄᑦ ᐱᔨᑦᓯᕈᑎᐅᔪᑦ ᓇᓗᓇᐃᖅᑕᐅᓯᒪᔭᕆᐊᖃᖅᐳᑦ ᐊᑐᖅᑕᐅᖃᑦᑕᖅᑐᑦ ᐃᑲᔪᖅᑐᐃᓗᑎᒃ 
ᐱᕙᓪᓕᐊᑎᑕᐅᓂᖏᓐᓄᑦ ᐃᓗᐃᑦᑐᓇᕐᓯᒪᔪᒃᑯᑦ ᖃᓄᐃᖏᑦᓯᐊᖅᑐᑦ ᓄᓇᓕᖕᓂ.  ᓄᓇᓕᖕᓄᑦ ᐱᔨᑦᓯᕈᑎᐅᔪᑦ 
ᐱᖃᓯᐅᔾᔨᓯᒪᕗᑦ ᑭᓇᒃᑯᑐᐃᓐᓇᕐᓄᑦ ᐊᑐᖅᑕᐅᕙᒃᑐᓂᒃ, ᓲᕐᓗ ᕼᐊᒪᓚᒃᑯᑦ ᑎᑎᕋᕐᕕᖓᑦ, ᐃᓕᓐᓂᐊᕐᕕᒃ ᐊᒻᒪ 
ᐋᓐᓂᐊᕕᒃ, ᐊᒻᒪᓗ ᑮᓇᐅᔭᓕᐅᕐᕕᐅᒐᓱᐊᖅᐸᒃᑐᑦ, ᓂᐅᕕᕐᕕᒐᓚᐃᑦ, ᑎᑎᕋᕐᕕᑦ ᐊᒻᒪ ᑐᔪᕐᒥᕕᐅᔪᑦ.  
ᑲᑎᑕᐅᓪᓗᑎᒃ ᑕᒪᒃᑯᐊ ᐊᑐᖅᑕᐅᖃᑦᑕᕐᓂᖏᑎᒍᑦ ᐊᑕᐅᓯᕐᒥᒃ ᓇᓗᓇᐃᕐᓯᒪᕕᐅᔪᒧᑦ ᑕᐃᒪᓐᓇ ᓄᓇᒥᒃ 
ᐊᒥᒐᕐᓯᓂᐊᖏᒻᒪᑕ ᓄᓇᓕᖕᓄᑦ ᐊᑐᖅᑕᐅᔭᕆᐊᖃᖅᑐᓂᒃ, ᐃᓕᖅᑯᓯᕐᒥᑎᒍᓪᓗ ᐱᓕᕆᕝᕕᐅᔭᕆᐊᖃᖅᑐᓄᑦ, 
ᐳᓚᕋᖅᑐᓕᕆᓂᕐᒧᑦ, ᐊᒻᒪ ᓄᓇᓕᖕᓂ ᑮᓇᐅᔭᓕᐅᕈᑎᖃᕋᓱᐊᓂᕐᒧᑦ ᐱᕙᓪᓕᐊᑎᑦᓯᕐᓂᒧᑦ.  ᐊᑐᐊᒐᖏᑦ 
ᑲᑎᒪᔨᑦ ᐅᑯᐊᖑᕗᑦ: 

 
a) ᓄᓇᓕᖕᓂ ᐱᔨᑦᓯᕐᕕᐅᔪᓄᑦ ᓇᓗᓇᐃᖅᑕᐅᓯᒪᔪᑦ ᐃᓂᐅᔪᑦ ᐊᑐᖅᑕᐅᓂᐊᖅᐳᑦ 

ᑭᓇᒃᑯᑐᐃᓐᓇᕐᓄᑦ (ᓲᕐᓗ ᐃᓅᓯᓕᕆᓂᒃᑯᑦ, ᐃᓕᖅᑯᓯᓕᕆᓂᒃᑯᑦ, ᐅᒃᐱᕐᓂᒃᑯᑦ, ᐅᕝᕙᓗ 
ᐃᓕᓐᓂᐊᕐᓂᒃᑯᑦ), ᒐᕙᒪᒃᑯᑦ ᐱᔨᑦᓯᕈᑎᖏᑦ ᐊᒻᒪ ᓂᐅᕐᕈᑎᖃᕋᓱᐊᖅᑎᐅᔪᓄᑦ ᐊᑐᖅᑎᐅᔪᑦ 
(ᑐᔪᕐᒥᕕᖕᓄᑦ, ᓂᕆᕕᖕᓄᑦ, ᓂᐅᕕᕐᕕᖕᓄᑦ, ᓇᖕᒥᓂᖅ ᐱᓕᕆᕝᕕᖃᖅᑐᓄᑦ ᐊᒻᒪ ᐱᔅᓇᓯᑎᒍᑦ 
ᐱᔨᑦᓯᕈᑎᖃᖅᑐᓄᑦ, ᐊᒻᒪᓗ ᑎᑎᕋᕐᕕᖕᓄᑦ). 

b) ᓄᓇᓕᖕᓂ ᐱᓕᕆᕝᕕᐅᔪᑦ ᕿᑎᐸᓗᐊᓂ ᐊᑐᖅᑕᐅᖃᑦᑕᖅᑐᒦᓐᓂᐊᖅᐳᑦ ᐊᑦᑕᕐᓇᖏᑦᑐᒃᑯᑦ 
ᐅᐸᒃᑕᐅᖃᑦᑕᕐᓂᐊᕐᒪᑕ ᐊᒻᒪ ᐅᐸᒐᕐᓂᕐᓗᑎᒃ ᓄᓇᓕᖕᓂᕐᒥᐅᓄᑦ. 

c) ᐊᖏᕐᕋᖃᕐᕕᐅᔪᓐᓇᖅᑎᑕᐅᓂᐊᖅᑐᑦ ᐃᓂᖃᑐᐊᖅᐸᑦ ᖁᓪᓕᕐᒥ ᓇᑎᕐᒥ 
ᑮᓇᐅᔭᓕᐅᕐᕕᐅᒐᓱᐊᖅᑐᑉ ᖁᓛᓂ. 

d) ᑮᓇᐅᔭᓕᐅᕐᕕᐅᒐᓱᐊᖅᑐᓄᑦ ᐱᓕᕆᕕᐅᔪᑦ ᐃᓂᖃᕆᐊᖃᖅᐳᑦ ᐊᖅᑯᑎᒥ ᐊᑐᖅᑕᐅᒐᔪᒃᑐᒥ, 
ᐊᔪᕐᓇᖏᑉᐸᒐᑦ, ᐊᑐᖅᑕᐅᖃᑦᑕᖅᑐᒦᓐᓂᐊᖅᐳᑦ ᐊᑦᑕᕐᓇᖏᑦᑐᒃᑯᑦ ᐅᐸᒃᑕᐅᖃᑦᑕᕐᓂᐊᕐᒪᑕ ᐊᒻᒪ 
ᐅᐸᒐᕐᓂᕐᓗᑎᒃ ᓄᓇᓕᖕᓂᕐᒥᐅᓄᑦ. 

e) ᑲᑎᒪᔨᐅᔪᑦ ᑎᓕᐅᕆᔭᕿᐊᖃᖅᐳᑦ ᐊᑐᖅᑕᐅᒃᑲᓐᓂᖁᓪᓗᒋᑦ ᐅᕝᕙᓗ ᓴᓇᕝᕕᐅᒃᑲᓐᓂᖁᓪᓗᒋᑦ 
ᐊᑐᖅᑕᐅᓕᕇᖅᑐᑦ ᓄᓇᓕᖕᓂ ᐱᔨᑦᓯᕐᕕᐅᓪᓗᑎᒃ ᐃᓂᒋᔭᐅᔪᑦ ᐃᓗᐊᓂ ᓄᓇᓕᐅᔪᑦ. 

f) ᑲᑎᒪᔨᐅᔪᑦ ᕿᓂᖃᑦᑕᕆᐊᖃᖅᐳᑦ ᐱᕝᕕᒃᓴᐅᔪᓂᒃ ᐊᒻᒪ ᑎᓕᐅᕆᖃᑦᑕᕐᓗᑎᒃ ᐃᓂᖃᖁᓪᓗᒋᑦ 
ᓴᓇᕝᕕᐅᓪᓗᑎᒃ ᐊᑐᖅᑕᐅᕙᒃᑐᑦ ᓯᓚᑖᓂᖁᓪᓗᒋᑦ ᓄᓇᓕᖕᓄᑦ ᐱᔨᑦᓯᕐᕕᐅᔪᑦ ᐃᓗᐊᑕ 
ᓯᕗᓂᒃᓴᑦᑎᓐᓂ ᐃᓱᒪᒃᓴᕐᓯᐅᕈᑕᐅᒃᑲᓐᓂᕈᓐᓇᕐᓂᐊᕐᓗᑎᒃ ᑕᐅᕐᓰᔪᓐᓇᕐᒪᖔᑕ ᐊᒻᒪ/ᐅᕝᕙᓗ 
ᐊᓯᖏᓐᓄᑦ ᐱᒋᐊᕈᑕᐅᔪᓄᑦ ᐊᑐᖅᑕᐅᔪᓐᓇᕐᓂᐊᕐᓗᑎᒃ. 

g) ᐃᒡᓘᑉ ᓯᕗᕋᖓᓂ ᓄᓇᓯᐅᑎᑦ ᐃᓂᒃᓴᖃᕐᕕᖃᕆᐊᖃᖏᑦᑐᑦ ᓄᑖᒥᒃ ᓴᓇᓂᐊᖅᑎᓪᓗᒋᑦ 
ᐊᒡᑎᒋᓂᖃᖅᑐᒥᒃ ᐅᖓᑖᓂ 500 m2 ᓇᑎᖓ ᓄᓇᓕᖕᓄᑦ ᐱᔨᑦᓯᕐᕕᐅᔪᒃᓴᐅᓪᓗᓂ 
ᓇᓗᓇᐃᖅᑕᐅᓯᒪᔪᓂ. ᓄᓇᓯᐅᑎᓄᑦ ᐃᓂᒃᓴᖃᖅᑎᑦᓯᓂᐊᖅᐳᑦ ᓴᓂᕋᖓᓂ ᐅᕝᕙᓗ ᑐᓄᐊᓂ 
ᐃᒡᓘᑉ.  ᓄᓇᓯᐅᑎᓄᑦ ᐃᓂᖃᕐᕕᒃᓴᖅ ᑭᖑᑉᐱᐊᕈᓐᓇᖅᑎᑦᑎᔭᕆᐊᖃᖏᑦᑐᑦ ᓄᓇᓕᐅᔪᑦ 
ᐊᖅᑯᑎᖓᑦᑕ ᐃᓗᐊᓄᐊᕐᓂᐊᕐᓗᒍ. 

4.3 ᒪᑐᐃᖓᔪᑦ ᓄᓇᑦ 
 

ᒪᑐᐃᖓᔪᑦ ᓄᓇᐃᑦ ᓇᓗᓇᐃᖅᑕᐅᓯᒪᖃᑦᑕᖅᐳᑦ ᐊᑐᖅᑕᐅᓂᐊᖅᑎᓪᓗᒋᑦ ᓴᐳᒻᒥᒡᓯᕈᑕᐅᓗᑎᒃ ᓯᒡᔭᕐᒥᒃ, 
ᑐᓚᒃᑕᕐᕕᐅᖁᓪᓗᒍ ᐊᒻᒪ ᒪᑐᐃᖓᔪᖅ ᐃᓂᒃᓴᐅᖁᓪᓗᒍ ᑭᐱᓐᖑᐃᔭᕐᕕᐅᔪᓄᑦ ᐊᑐᖅᑕᐅᖃᑦᑕᕐᓂᐊᕐᒪᑦ ᐊᒻᒪ 
ᐃᓕᖅᑯᓯᕐᒥᒃᑎᒍᑦ ᐱᓕᕆᑎᓪᓗᒋᑦ. ᐊᑐᐊᒐᖏᑦ ᑲᑎᒪᔨᑦ ᐅᑯᐊᖑᕗᑦ: 
 

a) ᒪᑐᐃᖓᔪᖅ ᓄᓇ ᐊᑐᖅᑕᐅᓂᐊᖅᐳᖅ ᒥᕐᖑᐃᓯᕐᕕᓄᑦ, ᐱᓱᕝᕕᖕᓄᑦ, ᐃᒪᐅᑉ ᓯᒡᔭᖓᓂ 
ᐃᒡᓗᕋᓛᓄᑦ, ᐅᒥᐊᓄᑦ ᐊᑐᖅᑕᐅᔪᑦ, ᐅᒥᐊᓂᒃ ᑐᖅᑯᖅᑎᕆᓂᕐᒧᑦ, ᕿᒧᔅᓯᓄᑦ ᕿᒻᒥᖃᖅᕕᐅᓗᓂ 
ᐊᒻᒪᓗ ᐅᒥᐊᕐᔪᐊᒥᒃ ᓂᐅᕋᐃᔾᔪᑎᓄᑦ ᐃᓕᓯᓯᒪᑲᐃᓐᓇᖅᕕᐅᖃᑦᑕᕐᓗᓂ.  

b) ᓇᖕᒥᓂᖃᖅᑐᑦ ᓴᓇᔭᐅᔪᒥᒃ ᑲᒪᒋᔭᖃᑦᓯᐊᕆᐊᖃᖅᐳᑦ ᓴᓇᔭᒥᖕᓂᒃ ᐊᒻᒪ ᓴᓂᕋᖓ ᓴᓗᒪᑎᓪᓗᒍ. 
c) ᓱᕈᓯᕐᓄᑦ ᓯᓚᒥ ᐱᙳᐊᖅᕖᑦ ᐅᖓᓯᙱᓂᖅᓴᐅᒋᐊᖃᖅᐳᑦ 300ᓂᒃ ᒥᑕᓂᑦ ᐱᓱᒡᓗᒍ 

ᐅᖓᓯᖕᓂᖃᕐᓗᓂ ᓇᓕᐊᓐᓂᑐᐃᓐᓇᖅ ᐊᖏᕐᕋᕆᔭᐅᔪᒥᒃ ᓄᓇᓕᐅᑉ ᐃᓗᐊᓂ. 
d) ᐊᓯᐊᒍᑦ ᐅᖃᐅᓯᐅᓯᒪᙱᑉᐸᓐ, ᑲᒥᓴᓇᐅᑉ ᓄᓇᖁᑎᓕᒫᖏᑦ 100ᓂᒃ ᐃᓯᒐᕐᓂᒃ ᑕᑭᓂᓕᒃ (30.5 

ᒥᑕᐃᑦ) ᐃᓗᐊᓂ ᓯᒡᔭᖓᑕ ᐱᒋᐊᕐᓗᒍ ᐆᒃᑐᕐᓂᖓ ᐅᓕᓐᓂᕐᒥᑦ ᒪᑐᐃᖓᓂᕋᖅᑕᐅᓗᓂ 
ᓇᓗᓇᐃᖅᑕᐅᓯᒪᓂᐊᖅᐳᖅ. 

e) ᑭᓱᑐᐃᓐᓇᕐᒥᒃ ᓴᓇᔪᖃᕆᐊᖃᙱᑦᑐᖅ ᐃᓗᐊᓂ 30.5 ᒥᑕᐃᑦ ᖁᕝᕙᓯᖕᓂᖅᐹᒃᑯᑦ ᑰᒡᕕᐅᕙᒃᑐᒥᑦ 
ᐅᕝᕙᓗ ᑰᓪᓚᕆᒋᔭᐅᔪᒥᑦ.  

 

4.4 ᓴᓇᕝᕖᑦ  
 

ᓴᓇᕝᕕᐅᓂᕋᖅᑕᐅᓪᓗᑎᒃ ᓇᓗᓇᐃᖅᑕᐅᓯᒪᔪᑦ ᐊᑐᖅᑕᐅᓂᐊᖅᐳᑦ ᒥᑭᓐᓂᖅᓴᐅᓕᖅᑎᖁᓪᓗᒍ ᓇᓚᒎᖏᑦᑐᖅ 
ᐊᒃᑐᐃᓂᕆᔭᖓᑦ ᓴᓇᕝᕕᐅᓪᓗᑎᒃ ᓂᐹᕿᔭᖕᓂᖏᓐᓄᑦ, ᐳᔪᕐᓗᖕᓂᖏᓐᓄᑦ, ᑎᐱᖃᕐᓂᖏᓐᓄᑦ, ᐊᒻᒪ 
ᑐᖅᑯᖅᑕᐅᓯᒪᑦᓯᐊᖁᓪᓗᒋᑦ ᐅᓗᕆᐊᓇᖅᑐᑦ ᑭᓱᑐᐃᓐᓇᐃᑦ.  ᑲᑎᒪᔨᑦ ᐊᑐᐊᒐᖏᑦ ᐅᑯᐊᖑᕗᑦ: 
 

a) ᐊᑐᖅᑕᐅᔪᓐᓇᖅᑐᑦ ᓴᓇᕝᕕᐅᔪᑦ ᓄᓇᐅᑉ ᐃᓗᐊᓂ ᓇᓗᓇᐃᖅᑕᐅᓯᒪᓂᖃᖅᑐᑦ ᐱᖃᓯᐅᔾᔨᓗᑎᒃ 
ᑭᓱᓕᕆᕝᕕᕈᓗᔭᕐᓂᒃ, ᑭᓱᑐᐃᓐᓇᕐᓂᒃ ᓴᓇᕕᐅᔪᓂᒃ, ᐊᒻᒪ ᓯᕐᓗᐊᖃᕐᕕᐅᔪᓂᒃ. 

b) ᒪᓕᒐᖃᖅᑎᓪᓗᒋᑦ ᐊᑐᖅᑕᐅᔪᓐᓇᖅᑎᑦᓯᓂᐊᕐᒥᔪᑦ ᐱᖃᓯᐅᑎᓪᓗᒋᑦ ᓯᓚᒥ ᓯᕐᓗᐊᖃᕐᓂᖅ, 
ᓄᓇᓯᐅᑎᒃᑯᕕᒃ, ᐆᒻᒪᖅᑯᑎᓄᑦ ᐊᐅᓚᐅᑎᖃᕐᕕᒃ, ᐊᒻᒪ ᐅᕐᓱᐊᓗᖃᐅᑎᖃᕐᕕᖕᓂᒃ. ᒪᓕᒐᖅᑎᒍᑦ 
ᐱᔪᓐᓇᖅᑎᑦᓯᓂᐊᕐᒥᔪᑦ ᐊᑐᖅᑕᐅᔪᓐᓇᖁᓪᓗᒋᑦ ᑕᐅᕙᓂ South Camp Industrial 
ᓴᓇᕝᕕᖃᕐᕕᖓᓐᓂ. 

c) ᑲᑎᒪᔨᐅᔪᑦ ᓴᓇᐃᓐᓇᕐᓂᐊᖅᐳᑦ ᐱᕙᓪᓕᐊᑎᓪᓗᒋᑦ ᓴᓇᕝᕕᐅᔪᑦ ᐃᓂᒃᓴᕆᔭᖏᑦ ᐅᐊᖕᓇᖓᑕ 
ᐱᖓᖕᓇᖅᐸᓯᐊᓂ ᑭᒡᓕᖓᓂ ᓄᓇᓕᐅᔪᑦ ᐊᒡᕕᐊᖏᓐᓂᖅᓴᐅᖁᓪᓗᒋᑦ ᓄᓇᓄᑦ ᐊᑐᕐᓂᐅᔪᑦ 
ᐊᒻᒪ ᓴᓂᕐᕙᐃᓯᒪᓗᑎᒃ ᓄᓇᒥᒃ ᖃᓂᒃᓴᕐᓂᖅᓴᐅᔪᒥᒃ ᓄᓇᓕᖕᓄᑦ ᐊᖏᕐᕋᕆᔭᐅᔪᓄᑦ ᐊᒻᒪ 
ᓄᓇᓕᖕᓄᑦ ᐱᔨᑦᓯᕐᕕᐅᔪᓄᑦ. 

d) ᑲᑎᒪᔨᑦ ᐃᖅᑲᓇᐃᔭᖃᑎᖃᕐᓂᐊᖅᐳᑦ ᓄᓇᓕᖕᓂ ᐱᔅᓇᓯᐅᔪᓂᒃ ᐊᒻᒪ ᒐᕙᒪᐅᔪᑦ ᐊᐅᓚᑕᖏᓐᓂᒃ 
ᓇᓗᓇᐃᖅᓯᓇᓱᐊᖅᑎᓪᓗᒋᑦ ᐱᕝᕕᒃᓴᐅᔪᓂᒃ ᐊᑐᖅᑕᐅᔪᓐᓇᖅᑐᓂᒃ ᓄᒃᑎᖅᑕᐅᖁᓪᓗᒋᑦ ᑕᒪᒃᑯᐊ 
ᐃᒡᓗᐃᑦ ᒪᓕᖏᑦᑐᑦ ᓴᓇᕝᕕᐅᔪᑦ ᒪᓕᒐᖏᑕ ᐊᑐᖅᑕᐅᓂᖏᓐᓄᑦ ᓄᓇᓕᐅᔪᑦ ᐊᖏᕐᕋᖃᕐᕕᖏᑕ 
(ᓲᕐᓗ ᓄᓇᓯᐅᑎᒃᑯᕕᑦ, ᓯᕐᓗᐊᑦ) ᓄᒃᑎᖅᑕᐅᖁᓪᓗᒋᑦ ᓴᓇᕝᕕᐅᔪᑦ ᓇᔪᖅᑕᖏᑕ ᐃᓂᒋᔭᖓᓐᓄᑦ. 
 

4.5 ᑐᐊᐸᑕᕐᕕᒃ 
 

ᑐᐊᐸᑕᕐᕕᑦ ᓇᓗᓇᐃᖅᑕᐅᓯᒪᒋᕗᑦ ᓴᐳᒻᒥᔭᐅᖁᓪᓗᒋᑦ ᓄᓇᓕᖕᓂ ᐅᔭᕋᖁᑎᖏᑦ ᐲᔭᐃᕕᐅᓂᒃᓴᖏᓐᓄᑦ 
ᓯᕗᓂᒃᓴᑦᑎᓐᓂ. ᑲᑎᒪᔨᑦ  ᐊᑐᐊᒐᖏᑦ ᐃᒪᓕᖓᕗᑦ: 

a) ᑐᐊᐸᑕᕐᕕᐅᑉ ᓇᓗᓇᐃᖅᑕᐅᓯᒪᓂᖓ ᐃᓗᐊᓂ ᓴᓇᕝᕕᐅᔭᕆᐊᖃᖏᑦᑐᖅ ᑭᓯᐊᓂ 

ᐊᑐᖅᑕᐅᓂᒃᓴᖓ ᐊᑐᖅᑕᐅᓗᓂ ᐅᕝᕙᓗ ᑭᓯᐊᓂ ᓴᓗᒻᒪᖅᓴᖅᑕᐅᓕᖅᐸᑦ ᐅᔭᕋᒃᑕᕐᕕᒃ ᐅᕝᕙᓗ 
ᑐᐊᐸᑕᕐᕕᐅᔪᖅ. 
 

4.6 ᐊᒃᓯᕕᒃ/ᐊᒃᑕᕐᕕᒃ 
 

ᐊᒃᑕᕐᕕᖃᕐᕕᐅᔪᖅ ᐊᑐᖅᑕᐅᓂᐊᖅᐳᖅ ᓇᓗᓇᐃᕐᓯᖁᓪᓗᒋᑦ ᒫᓐᓇ ᐊᑐᖅᑕᐅᔪᒥᒃ ᐅᕝᕙᓗ ᐊᒃᑕᕐᕕᕕᓂᐅᔪᓂᒃ 
ᐊᒻᒪ ᓯᕗᒧᐊᒃᑎᑦᓯᖁᓪᓗᒋᑦ ᐅᖓᓯᖕᓂᕆᔭᕆᐊᖃᖅᑕᖏᓐᓂᒃ ᐊᑐᑦᓯᐊᖁᓪᓗᒋᑦ. ᑲᑎᒪᔨᑦ ᐊᑐᐊᒐᖏᑦ 
ᐃᒪᐃᓕᖓᕗᑦ: 
 

a) ᐊᒃᑕᕐᕕᖃᕐᕕᖕᒥᒃ ᑕᐃᔭᐅᓂᓕᒃ ᓴᓇᕕᐅᒋᐊᖃᙱᓚᖅ ᐊᓯᖏᓐᓂᑦ ᑕᐃᒃᑯᐊ ᓴᓇᔭᐅᒋᐊᓖᒃ 
ᐃᖅᑲᑯᓕᕆᕕᐅᑉ ᐊᐅᓚᑕᐅᓂᖓᓄᑦ ᑐᕌᖓᔪᑦ ᐅᕝᕙᓘᓐᓃᑦ ᓴᓗᒻᒪᖅᓴᖅᑕᐅᓂᖓᓄᑦ ᐊᒃᑕᕐᕕᒃ 
ᐅᕝᕙᓗ ᑭᓈᓗᖃᕐᕕᒃ. 

b) ᕼᐊᒪᓚᒃᑯᑦ ᓴᓇᔭᕆᐊᖃᖅᑎᑦᑎᓂᐊᓐᖏᓚᑦ ᐊᖏᕐᕋᒃᓴᓂᒃ ᐃᒡᓗᓂᒃ ᐊᒻᒪ ᐊᑐᖅᑕᐅᓂᐊᖅᑐᓂᒃ 
ᓂᕿᖃᕐᕕᐅᓗᑎᒃ ᐅᕝᕙᓗ ᓂᕿᓕᕆᕝᕕᐅᓗᑎᒃ ᐃᓗᐊᓂ 450 ᒥᑕᐃᑦ ᐅᖓᓯᖕᓂᓕᖕᒥᑦ 
ᐊᑦᑕᕐᕕᒋᔭᐅᔪᒥᑦ ᐅᕝᕙᓗ ᐊᒃᑕᕐᕕᕕᓂᕐᒥᑦ, ᒪᓕᒃᓗᒋᑦ ᑭᓱᑐᐃᓐᓇᐃᑦ ᓴᓗᒪᔭᕆᐊᖃᕐᓂᖏᓐᓄᑦ 
ᒪᓕᒐᖏᑦ ᐋᓐᓂᐊᖃᖅᑕᐃᓕᒪᑎᑦᓯᓂᕐᒧᑦ ᐱᖁᔭᕐᔪᐊᓂ (ᓄᓇᕗᑦ). 
 

4.7 ᓄᓇ 
 

ᑕᒪᓐᓇ ᓄᓇ ᐊᓯᕈᖅᑕᐅᓯᒪᙱᑦᑐᖅ ᑕᐃᔭᐅᓂᖓ ᐊᒃᑐᐊᕗᖅ ᓄᓇᓄᑦ ᕿᙳᒻᒥᒐᖅᑕᐅᓯᒪᙱᑦᑐᓄᑦ 
ᕼᐊᒪᓚᒃᑯᑦ ᓄᓇᖁᑎᖓᑕ ᐃᓗᐊᓃᑦᑐᓂᒃ ᐊᓯᐊᓂᒃ ᑕᐃᔭᐅᓂᖅᑖᖅᓯᒪᙱᑦᑐᓄᒃ ᑕᐃᒫᓪᓗ ᓴᖅᑭᔮᕈᑎᓖᑦ 
ᓴᐳᔾᔨᒍᑕᐅᓂᐊᕐᓗᑎᒃ ᓄᓇᒥᒃ ᓱᕋᔅᓯᒪᙱᑦᑐᒥᒃ ᐱᐅᔪᒥᒃ ᐊᒻᒪᓗ ᐱᖅᑯᓯᓕᕆᓂᕐᒧᑦ ᑐᕌᖓᔪᓂᒃ ᓄᓇᓂᒃ - 
ᑕᐃᒫᒃ ᐱᕕᖃᖅᑎᑦᑎᓗᑎᒃ ᐃᓕᖅᑯᓯᑐᖃᕐᒥᓂᒃ ᐊᑐᕋᓱᐊᖅᑐᓂᒃ, ᐱᙳᐊᕋᓱᐊᖅᑐᓂᒃ, ᐊᒻᒪᓗ 
ᐳᓛᕆᐊᖅᓯᒪᔪᐃᑦ ᓱᓕᕆᓂᖏᓐᓄᑦ, ᐊᒻᒪᓗ ᐅᔭᕋᐃᔭᐃᓂᕐᒧᑦ.  ᑲᑎᒪᔨᑦ ᐊᑐᐊᒐᖏᑦ ᐃᒪᐃᓕᖓᕗᑦ: 
 

a) ᓄᓇ ᐊᓯᕈᖅᑕᐅᓯᒪᙱᑦᑐᖅ ᐱᕕᖃᖅᑎᑦᑎᓲᖑᕗᖅ ᐃᓕᖅᑯᓯᑐᖃᒃᑯᑦ, ᐳᓚᕋᑦᑐᓕᕆᓂᕐᒧᑦ, 
ᐱᙳᐊᖅᑐᓕᕆᓂᕐᒧᑦ ᐊᑐᕐᓂᕐᓂᒃ.  ᐊᑐᕈᓐᓇᖅᑎᑕᐅᔪᑦ ᐃᓚᖃᓲᑦ ᕿᒧᔅᓯᓄᒃ ᐱᑐᕝᕕᐅᓗᑎᒃ, 
ᐅᔭᕋᐃᔭᐃᕕᐅᓗᑎᒃ, ᐱᖁᑎᕐᔪᐊᓄᑦ ᓴᓇᕝᕕᐅᓪᓗᑎᒃ ᓄᓇᓕᖕᓂ ᑮᓇᐅᔭᓕᐅᕋᓱᐊᕐᓂᖓᑦ 
ᐱᕙᓪᓕᐊᔭᐅᖁᓪᓗᒍ. 

b) ᑲᑎᒪᔨᑦ ᓯᕗᒧᐊᒃᑎᑦᑎᔭᕆᐊᖃᖅᐳᑦ ᐱᕙᓪᓕᐊᑎᑕᐅᔪᑦ ᓇᓚᒎᖏᑦᑐᖅ ᐊᑦᑐᐃᖁᓇᒋᑦ 
ᓂᕐᔪᑎᓂᒃ, ᓂᕐᔪᑎᑦ ᓇᔪᒐᖏᓐᓂᒃ ᐊᒻᒪ ᐊᖑᓇᓱᓐᓂᕐᒥᒃ ᐊᒻᒪ ᒪᓕᒃᓯᒪᓗᑎᒃ ᑐᙵᕕᒋᔭᐅᔪᓂᒃ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 

 
 
 

4.8 ᐃᖏᕐᕋᔾᔪᑎᓕᕆᓂᖅ 
 

ᐃᖏᕐᕋᔪᓕᑎᓕᕆᓂᕐᒨᖓᓗᓂ ᑕᐃᔭᐅᓂᓕᒃ ᑕᐃᒪᐃᓕᖓᕗᖅ ᓴᐳᔾᔨᒍᑕᐅᓂᐊᕐᓗᓂ ᐊᒻᒪᓗ 
ᓯᕗᒧᐊᒃᑎᑦᓯᕕᐅᓪᓗᓂ ᐊᑦᑕᕐᓈᕿᔭᙱᑦᑐᓂᒃ ᒥᕝᕕᓕᕆᓂᕐᒥᒃ, ᐊᒻᒪᓗ ᒥᕝᕕᓕᕆᓂᕐᒧᑦ ᐊᑦᑐᐊᔪᓂᒃ 

ᑕᒪᒃᑯᓂᖓ ᐅᖃᓪᓚᒃᕕᐅᔪᓂᒃ ᓇᓚᐅᑎᖃᕐᕕᖏᓐᓂᒃ ᓇᕝᑲᓇᑕᒃᑯᑦ ᐃᓂᖏᑦ, ᐊᒻᒪᓗ ᐱᓕᕆᐊᖃᖅᑐᑦ 
ᐅᒥᐊᕐᔪᐊᓄᑦ ᐅᓯᖏᐊᕐᕕᐅᓪᓗᑎᒃ. ᑲᑎᒪᔨᑦ ᐊᑐᐊᒐᖏᑦ ᐃᒪᐃᓕᖓᕗᑦ: 

a) ᐊᑐᖅᑕᐅᔪᓐᓇᖅᑐᑦ ᐃᖏᕐᕋᔾᔪᑎᓕᕆᓂᕐᒧᑦ ᓇᓗᓇᐃᖅᑕᐅᓯᒪᕕᖃᕐᕕᐅᑉ ᐃᓗᐊᓂ ᐅᑯᐊ 
ᒥᑦᑕᕐᕕᒃ ᐊᒃᑐᐊᓂᖃᖅᑐᑦ ᐱᓕᕆᐊᖃᕐᓂᕐᒧᑦ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐊᒻᒪ ᓇᓚᐅᑎᖃᕐᕕᑦ 
ᐅᖃᓪᓚᒡᕕᐅᔪᑦ. ᐱᔪᓐᓇᖅᑎᑕᐅᖕᒥᔪᑦ ᐅᒥᐊᕐᔪᐊᒃᑯᑦ ᐅᓯᖃᖅᑕᐅᑎᑦ ᐅᓯᖏᐊᕕᖃᕐᓗᑎᒃ ᐊᒻᒪ 
ᐅᒥᐊᓕᕆᕝᕕᖃᕈᓐᓇᖅᑎᑕᐅᓪᓗᑎᒃ. 

b) ᐃᓘᓐᓇᖏᑦ ᐃᓗᐊᓃᑦᑐᑦ ᐊᒃᑐᐃᔪᓪᓗ ᖃᐅᓱᐃᑦᑐᕐᒥᐅᑦ ᒥᑦᑕᕐᕕᖓᑕ ᑭᒡᓕᖁᑎᖓᑕ 
ᒪᓕᒐᕋᓛᖏᓐᓂᒃ, ᒪᓕᒃᓗᒍ ᐅᐃᒍᖓ 3-ᒥ ᓇᓗᓇᐃᖅᑕᐅᓯᒪᔪᑦ, ᒪᓕᖃᑦᑕᕆᐊᖃᖅᐳᑦ ᑖᒃᑯᓂᖓ 
ᒪᓕᒐᕋᓛᓂᒃ.  ᓴᓇᓗᑎᒃ ᐱᕙᓪᓕᐊᑎᑦᓯᓂᕐᒧᑦ ᑐᒃᓯᕋᐅᑎᐅᔪᑦ ᑐᓂᔭᐅᖃᑦᑕᕐᓂᐊᖅᐳᑦ ᓄᓇᕗᒥ 
ᒥᑦᑕᕐᕕᓕᕆᔨᒃᑯᓐᓄᑦ ᕿᒥᕐᕈᓇᒃᑕᐅᓂᐊᕐᒪᑕ ᐊᒻᒪ ᐊᖏᖅᑕᐅᓇᓱᐊᕐᓂᐊᕐᒪᑕ ᓴᓇᔪᖃᕈᒪᑎᓪᓗᒍ 
ᓴᓂᑦᑎᐊᖓᓂ ᒥᑦᑕᕐᕕᐅᑉ ᐊᒻᒪ/ᐅᕝᕙᓗ ᓴᓇᔭᐅᓂᐊᖅᑐᖅ ᐊᒡᕕᐊᕐᓂᖃᕐᓂᐊᑐᐊᖅᐸᑦ 
ᒥᑦᑕᕐᕕᐅᑉ ᐊᐅᓚᑕᐅᓂᖓᓄᑦ. 

c) ᐃᓘᓐᓇᖏᑦ ᓴᓇᔭᐅᓂᐊᖅᑐᑦ ᐃᓗᐊᓃᑦᑐᑦ ᓄᒃᑕᐅᓯᕆᔨᒃᑯᑦ ᑭᒡᓕᖁᑎᖓᑦᑕ ᓈᓚᐅᓯᕆᕝᕕᐊᓄᑦ 
ᐊᖏᖅᑕᐅᓇᓱᐊᖅᑳᕆᐊᖃᖅᐳᑦ ᓈᕝᑲᓇᑕ ᓇᓚᐅᓯᕆᔨᒃᑯᖏᓐᓄᑦ. 

d) ᑲᑎᒪᔨᐅᔪᑦ ᕿᓂᕆᐊᖃᖅᐳᑦ ᐊᑐᖅᑕᐅᔪᓐᓇᖅᑐᓂᒃ ᓄᓇᓕᑦ ᒐᕙᒪᖏᑦ/ᓇᖕᒥᓂᖃᖅᑐᓪᓗ 
ᑕᐱᕇᒡᓗᑎᒃ ᐱᓕᕆᐊᒃᓴᖏᓐᓄᑦ ᐱᐅᓯᒋᐊᖅᑕᐅᖁᓪᓗᒍ ᐊᒻᒪ/ᐅᕝᕙᓗ 
ᐊᖏᓕᒋᐊᖅᑕᐅᓂᐊᖅᐸᑕ ᐅᒥᐊᕐᔪᐊᑉ ᐅᓯᖏᐊᕐᕕᖏᑦ ᑕᐅᕙᓂ South Camp-ᒥ. 
 

4.9 ᓄᓇᓕᖕᒧᑦ ᓴᓂᕐᕙᒃᑕᐅᓯᒪᔪᖅ 
 

ᓄᓇᓕᖕᒧᑦ ᓴᓂᖅᕙᖅᑕᐅᓯᒪᔪᒥᒃ ᓇᓗᓇᐃᒃᑯᑕᓕᒃ ᐊᑐᖅᑕᐅᓂᐊᖅᐳᖅ ᓴᓂᖅᕙᐃᓯᒪᒍᑕᐅᓂᐊᕐᓗᓂ ᓄᓇᓂᒃ 
ᓄᓇᓕᐅᑉ ᐱᕈᖅᐸᓪᓕᐊᓂᒃᓴᖓᓄᑦ.   ᑲᑎᒪᔨᑦ ᐊᑐᐊᒐᖏᑦ ᐃᒪᐃᓕᖓᕗᑦ: 
 

a) ᓄᓇᓕᒻᒧᑦ ᓴᓂᖅᕙᖅᑕᐅᓯᒪᔪᒥᒃ ᓇᓗᓇᐃᒃᑯᑕᓖᑦ ᓴᓇᕕᐅᒋᐊᖃᙱᓚᑦ ᑭᓱᑐᐃᓐᓇᕐᓂᒃ, 
ᑭᓯᐊᓂᓕ ᑲᑎᒪᔩᑦ ᐊᖏᖅᓯᒍᓐᓇᖅᑐᑦ ᐊᑕᑲᐃᓐᓇᓂᐊᖅᑐᒥᒃ ᓴᓇᒍᒪᔪᖃᖅᐸᑦ. 

 
b) ᓄᓇᓕᖕᒧᑦ ᓴᓂᖅᕙᖅᑕᐅᓯᒪᔪᑦ ᓄᓇᐃᑦ ᓇᓗᓇᐃᒃᑯᑕᖏᑦ ᐊᓯᔾᔨᖅᑕᐅᒍᓐᓇᖅᑐᑦ ᐊᓯᐊᓄᑦ 

ᐊᑐᕋᔅᓴᕈᖅᑎᑕᐅᓗᑎᒃ ᐅᓇ ᐸᕐᓇᐅᑎ ᐊᓯᕈᕆᐊᖅᑕᐅᓗᓂ, ᓄᓇ 
ᐊᑐᐃᓐᓇᕈᖅᑕᐅᓚᐅᙱᓐᓂᖓᓂ ᓄᓇᓕᐅᑉ ᐱᕈᖅᐸᓪᓕᐊᓂᖓᓄᑦ ᐊᑐᖅᑕᐅᓂᐊᕐᓗᓂ. 

 
c) ᐃᓱᒪᒋᔭᐅᔪᖅ ᐊᖅᑯᑎᑦ ᐋᖅᑭᒡᓯᒪᓂᕆᒐᔭᖅᑕᖏᑦ ᓇᓗᓇᐃᖅᑕᐅᓯᒪᕗᑦ ᐃᓚᖏᓐᓂ ᓄᓇᓕᐅᔪᑦ 

ᓴᓂᕐᕙᒃᓯᒪᔭᖏᓐᓄᑦ ᓄᓇᓄᑦ ᑖᒃᑯᐊ ᐃᓱᒪᒃᓴᕐᓯᐅᕈᑎᖃᖃᓯᐅᔾᔨᓯᒪᕗᑦ ᐊᒃᑐᐊᓂᕆᔭᖏᓐᓂᒃ 
ᐊᖅᑯᑎᓄᑦ ᒫᓐᓇᐅᔪᖅ, ᓯᕗᓂᒃᓴᒥᓗ ᓄᓇᐃᑦ ᐊᑐᖅᑕᐅᓂᒃᓴᖏᓐᓄᑦ, ᐊᓄᕆᐅᓪᓗ 
ᓇᑭᓐᖔᕐᓂᖓᓄᑦ, ᓯᕿᓂᐅᓪᓗ ᓇᓃᓐᓂᖓᓄᑦ, ᑰᒡᕕᖕᓄᑦ ᐊᒻᒪ ᓄᓇᖓᑕ ᐋᖅᑭᒡᓱᕐᓯᒪᓂᖓᓄᑦ.  
ᐊᖅᑯᑎᑦ ᐋᖅᑭᒡᓱᕐᓯᒪᔪᑦ ᐊᓯᔾᔨᖅᑕᐅᑐᐃᓐᓇᕆᐊᖃᖅᐳᑦ ᓄᓇᓕᐅᔪᑦ ᑭᓐᖒᒪᔭᖏᑦ ᐊᑐᕐᓗᒋᑦ 
ᐱᓕᕆᐊᕆᔭᐅᓕᖅᐸᑕ ᐃᓂᒃᓴᐅᓂᐊᖅᑐᑦ ᐊᒡᒍᖅᑐᖅᑕᐅᓂᖏᑦ ᓄᓇᐃᑦ. 

 
 
 
 

4.10 ᐃᒥᖅᑕᕐᕕᒃ 

ᐃᒥᖅᑕᕐᕕᒃ ᓇᓗᓇᐃᖅᓯᓯᒪᕗᖅ ᕼᐊᒪᓚᒃᑯᑦ ᐃᒥᖅᑕᕐᕕᖓᓐᓂᒃ (Char Lake) ᐊᒻᒪ ᒪᓕᒐᖃᖅᑎᑕᐅᔪᑦ 
ᐊᑐᖅᑕᐅᓂᒃᓴᖏᑦ ᒪᓕᒃᓗᒍ ᓇᓗᓇᐃᖅᑕᐅᓯᒪᓂᖓ ᓴᐳᒻᒥᔭᐅᖁᓪᓗᒍ ᕼᐊᒪᓚᒃᑯᑦ ᐃᒥᖅᑕᕐᕕᖓᑦ.  ᑲᑎᒪᔨᑦ 
ᐊᑐᐊᒐᖏᑦ ᐃᒪᐃᓕᖓᕗᑦ: 

 
a) ᓴᓇᕝᕕᐅᔭᕆᐊᖃᖏᑦᑐᖅ ᐃᒥᖅᑕᕐᕕᒃ ᑭᓯᐊᓂ ᓇᓗᓇᐃᖅᓯᒃᐸᑕ ᓴᓇᔭᐅᓂᕆᓂᐊᖅᑕᖓ 

ᐊᒃᑐᐃᓂᖃᕐᓂᐊᖏᓐᓂᖓᓄᑦ ᕼᐊᒪᓚᒃᑯᑦ ᐃᒥᖅᑕᕐᕕᖓᓐᓄᑦ. 
b) ᓱᖁᑎᒋᖏᓪᓗᒍ ᐊᑐᐊᒐᐅᑉ ᓈᓴᐅᑎᖓ 4.10 a) ᖁᓛᓃᑦᑐᖅ, ᐊᑐᖅᑕᐅᓂᖏᑦ ᐃᒥᖅᑕᕈᑎᐅᔪᑦ 

ᓱᓪᓗᓕᑦ, ᒥᓪᓗᐊᕈᑎᑦ ᐊᒻᒪ ᓇᐅᑦᑎᕐᓱᐃᔾᔪᑎᑦ ᐅᕝᕙᓗ ᐊᖅᑯᑎᑦ ᐊᑐᖅᑕᐅᔪᓐᓇᖅᐳᑦ. 
 


